
Borgarráð
Ráðhús Reykjavíkur

Reykjavík, 20. mars 2026
USK26030353

Bíldshöfði 7, aðilaskipti.

Óskað er eftir að borgarráð samþykki að í stað B.M. Vallá ehf., kt. 450510-0680, taki Reir 
ehf., kt. 550305-0380, við réttindum og skyldum samkvæmt samkomulagi um 
uppbyggingu á Bíldshöfða 7 og Breiðhöfða 3, vegna tveggja lóða innan áfanga 3 við 
Bíldshöfða 7, sjá fylgiskjal 4 við erindi LOGOS lögmannsþjónustu, dags. 10. mars 2026. 
B.M. Vallá ehf. verður áfram aðili vegna annarra svæða og ákvæðum er varða 
brottflutning fyrirtækisins. Þá hafa aðilar gert með sér samning um kauprétt til handa Reir 
ehf. að tveimur lóðum til viðbótar sem staðsettar eru innan áfanga 2 og verða aðilaskipti 
að þeim lóðum lögð fyrir borgarráð þegar kaupréttur að þeim lóðum verður nýttur.

Aðilaskiptin verði samþykkt að því gefnu að nýir aðilar, undirriti viðauka við samkomulag, 
dags. 28. mars 2022, og hlíta að öðru leyti ákvæðum samkomulagsins og þeim kvöðum 
sem eru á lóðinni. Skrifstofu eignastýringar er falið að ganga frá viðauka við 
samkomulagið um aðilaskiptin. 

Greinargerð: 
Þann 28. mars 2022 gerðu Reykjavíkurborg og B.M. Vallá með sér samkomulag um 
uppbyggingu á Bíldshöfða 7 og Breiðhöfða 3 auk lóðarvilyrðis á Esjumelum/Álfsnesi. 
Samkomulagið var byggt á samkomulagsramma Reykjavíkurborgar vegna fyrirhugaðra 
samninga við lóðarhafa, sem var samþykktur í borgarráði 20. júní 2019 í tengslum við 
fyrirhugaða uppbyggingu og þróun á Ártúnshöfða í Reykjavík. Samkvæmt b-lið 9. gr. 
samkomulags aðila dags. 21. júní 2019, er bann við sölu/framsali lóðarréttinda og 
fasteigna á lóðunum áður en greiðsla skv. samkomulaginu er greidd, nema að fengnu 
samþykki borgarráðs sem mun samþykkja ef kaupandi lóðarréttinda staðfestir yfirtöku 
kvaða sem á lóðinni eru skv. samkomulaginu. Skrifstofa eignastýringar mun útbúa og 
undirrita viðauka við samkomulagið sem tilgreinir aðilaskiptin.

Virðingarfyllst,
Ólöf Örvarsdóttir

Sviðsstjóri
Umhverfis- og skipulagssvið

Hjálagt:
1. Samkomulag B.M. Vallár ehf. og Reykjavíkurborgar vegna fyrirhugaðrar uppbyggingar og þróunar 

á lóðunum Bíldshöfða 7 og Breiðhöfða 3 á Ártúnshöfða í Reykjavík, dags. 28. mars 2022, ásamt 
fylgiskjölum. 

2. Erindi LOGOS lögmannsþjónustu um samþykki borgarráðs á aðilaskipta, dags. 10. mars 2026, 
ásamt fylgiskjölum.

Reykjavík, 10. mars 2026 

 

 

Samkomulag B.M. Vallár ehf. við Reykjavíkurborg um fyrirhugaða uppbyggingu 

og þróun á Bíldshöfða 7 og Breiðhöfða 3 á Ártúnshöfða – samþykki borgarráðs 

fyrir sölu lóða.  

 

B.M. Vallá ehf. („B.M. Vallá“) hefur falið LOGOS lögmannsþjónustu að óska eftir samþykki 

borgarráðs Reykjavíkurborgar fyrir sölu á lóðum félagsins að Bíldshöfða 7 á Ártúnshöfða í 

Reykjavík (F204-2927 og L110564), með vísan til samkomulags sem gert var við 

Reykjavíkurborg um uppbyggingu á Ártúnshöfða og kvaða sem hvíla á lóðunum á þeim 

grundvelli og áskilja slíkt samþykki.  

 

Samkomulag við Reykjavíkurborg og kvaðir um sölu/framsal 

 

B.M. Vallá og Reykjavíkurborg gerðu með sér samkomulag 28. mars 2022 vegna 

fyrirhugaðrar uppbyggingar og þróunar á lóðunum Bíldshöfða 7 og Breiðhöfða 3 á 

Ártúnshöfða í Reykjavík („samkomulagið“), sjá fylgiskjal 1. 

 

Með samkomulaginu voru gerðar tilteknar breytingar á skilmálum lóðarleigusamninga 

lóðanna tveggja sem meðal annars fólu í sér að tilteknar kvaðir voru bundnar við lóðirnar 

og nýtingu þeirra, ásamt því hvernig aðilar samkomulagsins skyldu vinna saman og gerð 

deiliskipulags og uppbyggingu íbúða- og atvinnuhúsnæðis á lóðunum.  

 

Eins og fram kemur í samkomulaginu var gert ráð fyrir að gerður yrði viðauki við 

lóðarleigusamningana sem mælti fyrir um bann við sölu/framsali lóðarréttinda og fasteigna 

á lóðunum innan eða utan samstæðu B.M. Vallár að hluta eða heild nema að fengnu 

samþykki borgarráðs sem myndi samþykkja ef kaupandi lóðarréttinda staðfesti yfirtöku 

kvaða sem á lóðunum væru, eða eftir atvikum viðkomandi lóð, sbr. gr. 10.1. (b).  

 

Í samræmi við framangreint var samhliða samkomulaginu annars vegar gerð yfirlýsing, 

dags. 28. mars 2022 („yfirlýsingin“), sem þinglýst var í veðbókarvottorð lóðarinnar að 

Bíldshöfða 7, sjá fylgiskjal 2. Hins vegar var gerð breyting á lóðarleigusamningi fyrir 

Breiðhöfða 3 með viðauka, dags. 28. mars 2022 („viðaukinn“), sem jafnframt var þinglýst 

á lóðina, sjá fylgiskjal 3. Bæði í yfirlýsingunni og viðaukanum er mælt fyrir um sömu kvöð 

og fram kemur í samkomulaginu.  

 

Samningar um kaup og kauprétt að lóðum að Bíldshöfða 7 

 

Þann 31. desember 2025 voru gerðir kaupsamningar milli B.M. Vallá, sem seljanda, og Reir 

ehf., sem kaupanda, um kaup og sölu á tveimur lóðum innan áfanga 3 við Bíldshöfða 7, 

sjá fylgiskjal 4 fyrir uppskiptingu Bíldshöfða 7. Enn fremur var þann 14. janúar 2026 gerðir 

kaupréttarsamningar milli B.M. Vallá, sem kaupréttarveitandi, og Reir ehf., sem 

kaupréttarhafa, um lóð B innan áfanga 1 sem og lóð 2a (vestur) og lóð 2b (austur) innan 

áfanga 2, sjá fylgiskjal 4.  

 

Gert er ráð fyrir að réttindi og skyldur kaupanda samkvæmt kaupsamningunum verði 

framseldar til Reir ehf. og réttindi og skyldur kaupréttarhafa samkvæmt 

kaupréttarsamningunum að lóðunum kunni að vera framseld til kaupréttarhafa nýti hann 

sér kauprétt sinn samkvæmt kaupréttarsamningnum. Samningarnir eru háðir því að 

tiltekin skilyrði verði uppfyllt, meðal annars að aflað verði samþykki borgarráðs 

Reykjavíkurborgar fyrir sölu lóðanna þannig að kaupanda/kaupréttarhafa verði heimilað að 

taka yfir allar skuldbindingar og kvaðir sem hvíla á lóðunum og leiddar verða af 

samkomulaginu og eftir atvikum öðrum þinglýstum kvöðum sem á þeim hvíla.  

 

Meðfylgjandi bréfi þessu er yfirlýsing kaupanda/kaupréttarhafa þar sem því er lýst yfir að 

hann hafi kynnt sér lóðarleigusamninga og aðrar skuldbindingar sem hvíla á lóðunum 

gagnvart Reykjavíkurborg (þ.m.t. samkomulagið, yfirlýsinguna og viðaukann) og staðfest 

er að kaupandi/kaupréttarhafi muni taka yfir þær kvaðir sem á lóðunum eru gangi 

viðskiptin eftir, sjá fylgiskjal 5.  

 

Þrátt fyrir að kaupandi taki yfir skuldbindingar samkomulagsins sem mæla fyrir um 

fyrrnefndar kvaðir á lóðunum þá heldur samkomulagið að öðru leyti gildi sínu hvað aðrar 

og gagnkvæmar skyldur B.M. Vallár og Reykjavíkurborgar varðar. 

 

Með vísan til þess sem hér hefur verið rakið er óskað eftir samþykki borgarráðs Reykjavíkur 

fyrir sölu B.M. Vallá á ofangreindum lóðum að Bíldshöfða 7, samkvæmt kaupsamningnum 

og kaupréttarsamningum, til Reir ehf. 

 

 

Virðingarfyllst, 

LOGOS lögmannsþjónusta, 

 

 

 

______________________________ 

Benedikt Egill Árnason, lögmaður 

 

Fylgiskjöl: 

1. Samkomulag B.M. Vallár ehf. og Reykjavíkurborgar vegna fyrirhugaðrar 

uppbyggingar og þróunar á lóðunum Bíldshöfða 7 og Breiðhöfða 3 á Ártúnshöfða í 

Reykjavík, dags. 28. mars 2022. 

2. Viðauki við lóðarsamning fyrir Breiðhöfða 3 í Reykjavík, dags. 28. mars 2022. 

3. Yfirlýsing við lóðarleigusamning fyrir Bíldshöfða 7 í Reykjavík, dags. 28. mars 2022. 

4. Fyrirhuguð uppskipting lóða á Bíldshöfða 7. 

5. Staðfesting Reir ehf. á yfirtöku kvaða á tilteknum lóðum Bíldshöfða 7. 

















































































 

 
 
Reykjavíkurborg 
b.t. borgarráðs 
Ráðhúsinu, Tjarnargötu 11 

101 Reykjavík 
 
 

Reykjavík, 27. febrúar 2026 

 

 
 

Yfirlýsing vegna yfirtöku kvaða á lóðum að Bíldshöfða 7 
 
B.M. Vallá ehf., kt. 450510-0680, Bíldshöfða 7, 110 Reykjavík („BMV“ eða „seljandi“) 
annars vegar og Reir ehf., kt. 550305-0380, Dugguvogi 46, 104 Reykjavík („kaupandi“) 
hins vegar gerðu með sér kaupsamning, dags. 31. desember 2025, um kaup á tveimur 
lóðum innan áfanga 3 að Bíldshöfða 7, og kaupréttarsamning, dags. 14. janúar 2026, um 
kauprétt að þremur lóðum, þ.e. lóð B innan áfanga 1 sem og lóð 2a (vestur) og lóð 2b 
(austur) innan áfanga 2, sjá fylgiskjal 1, („samningarnir“).  
 
BMV er eigandi fasteignarinnar að Bíldshöfða 7 (F204-2927 og L110564) („fasteignin“) 
en hinar seldu lóðir eru innan fasteignarinnar.  
 
Með samkomulagi BMV við Reykjavíkurborg, dags. 28. mars 2022 („samkomulagið“), 
voru gerðar tilteknar breytingar á skilmálum lóðarleigusamninga fasteignarinnar sem 
meðal annars fólu í sér tilteknar kvaðir yrðu bundnar við hana og nýtingu hennar, ásamt 
því hvernig aðilar samkomulagsins skyldu vinna saman að gerð deiliskipulags og 
uppbyggingu íbúða- og atvinnuhúsnæðis á fasteigninni.  
 
Í grein 10.1(b) samkomulagsins er kveðið á um bann við sölu og framsali lóðarréttinda og 
fasteigna á lóðunum þangað til greiðsla samkvæmt 4.gr. samkomulagsins, sbr. grein 
10(a), hefur verið innt af hendi nema með samþykki borgarráð sem mun samþykkja ef 
kaupandi lóðarréttinda staðfestir yfirtöku kvaða sem á lóðunum eru. 

 
Samhliða undirritun samkomulagsins var annars vegar gefin út yfirlýsing, dags. 28. mars 
2022 („yfirlýsingin“), sem þinglýst var í veðbókarvottorð fasteignarinnar. Hins vegar var 
gerð breyting á lóðarleigusamningi fyrir Breiðhöfða 3 með vikauka, dags. 28. mars 2022 
(„viðaukinn“), sem jafnframt var þinglýst í veðbókarvottorð þeirrar fasteignar. Bæði í 
yfirlýsingunni og viðaukanum er mælt fyrir um sömu kvöð og í samkomulaginu.  
 
Viðskiptin milli seljanda og kaupanda eru háð tilteknum skilyrðum, m.a. að aðilarnir afli 
samþykkis borgarráðs Reykjavíkurborgar fyrir framsali tveggja lóða innan áfanga 3, lóðar 
B innan áfanga 1 sem og lóðar 2a (vestur) og 2b (austur) innan áfanga 2. Þannig að 
kaupanda verði heimilað að taka yfir allar skuldbindingar og kvaðir sem hvíla á þessum 
lóðum og leiddar verða af samkomulaginu og eftir atvikum öðrum þinglýstum kvöðum sem 
hvíla á lóðunum.  
 
Kaupandi hefur kynnt sér lóðarleigusamninga og aðrar skuldbindingar sem hvíla á þessum 

lóðum gagnvart Reykjavíkurborg (þ.m.t. samkomulagið, yfirlýsinguna og viðaukann) og 
staðfestir hér með að taka yfir þær kvaðir sem á þessum lóðum eru samkvæmt 
samningunum. 
 
F.h. Reir ehf. 
 

__________________________ 
Hilmar Þór Kristinsson  

Docusign Envelope ID: B0674FD0-731B-4367-A1A0-6487F5C26421

